
Frenkie, šta je bio tvoj motiv da se
pridružiš ovom projektu i snimiš
spot kojim ukazuješ na problem
dječije pornografije i pedofilije u
BiH?

Ja mislim da su umjetnici i humanitarne
organizacije u projektima kao što je ovaj
saveznici i zajedničkim radom mogu
odraditi puno bolji posao. To je bio moj
glavni razlog.Tačno razumijem vaš projekat
i znam da je vaša ciljana grupa djelimično
moja publika. Nadam se da ćete mojim
prisustvom lakše i brže doći do ciljane
grupe. Ja u svojim tekstovima često pišem
o problemima u našem društvu, konkretno
o ovom još nisam, ali sada nakon što sam se
upoznao detaljnije možda i budem.

Šta je poruka tog spota? Kome je
namijenjen?

Poruka je upućena klincima i ona je jasna.
Pazite s kim pričate i koje stranice posjećujete
kada ste na Internetu. Danas imamo stranice
kao sto su Facebook i Myspace koje su jako
popularne kod omladine. Cijeli taj način
komuniciranja se promijenio. Mi smo prije
izlazili, upoznavali ljude i družili se u kafićima,
parkovima i diskotekama.Danas klinci većinu
vremena provode na Internetu i prvi kontakt
nastaje upravo online.No pošto ne pričate sa
osobom uživo, licem u lice, nikad ne znate ko
se krije iza slike ili možda lažnog imena.Te
stranice imaju prednosti i ne kažem da ih
treba izbjegavati, no treba paziti s kim
komunicirate.

Dječija pornografija i pedofilija
spadaju u seksualnu zloupotrebu
povezanu s ekspanzijom
informacionih i komunikacionih
tehnologija, naročito Interneta. Šta
misliš da li je i u kojoj mjeri ovaj
problem pisutan u BiH?

Pošto mi živimo u zatvorenoj sredini, gdje
se baš ne priča javno o problemima u
familiji, tako tačan broj ljudi koji su bili žrtve
seksualnog zlostavljanja nije poznat. Moja
uloga u ovom projektu je također da na
neki način ohrabrim klince, koji su imali
negativna iskustva, da izađu u javnost i da
se obrate ljudima iz Save the Children-a.
Kratko rečeno: niste sami i postoje ljudi
kojima možete vjerovati i koji će vam
pomoći!

Neke statistike kažu da je 200.000
spotova objavljeno naYouTube u
martu 2009. g. Kada bi odjednom
pogledali taj video materijal trajalo
bi 412 godina. Znaju li djeca i mladi
u BiH da mogu biti ugroženi
nesigurnom upotrebom
informacionih i komunikacionih
tehnologija ako objave svoje video
materijale na Internetu?

Vjerujem da tog problema nisu baš svjesni.
Danas djevojke na svoje profile postavljaju
slike i video snimke na kojima su polugole.
Zato je kriv sistem i mediji koji ih
bombardiraju sa raznim zvijezdama koji se u
javnosti pojavljuju u nekim krpicama iz kojih

bukvalno vire grudi i pozadine. Oni ih
naravno kopiraju jer je to sve dio mode i
žele da budu popularne. Jasno je da se oni
na taj način žele ustvari udvarati svojim
muškim vršnjacima, ali te slike vide i drugi
ljudi i tu treba biti oprezan.

Da li misliš da djeca u BiH znaju
šta znači sigurno koristiti Internet?

Mislim da je većina oprezna, ali uvijek
postoji mogućnost zloupotrebe i o tome ih
treba educirati.

Kako ti se čini stranica
sigurnodijete.ba?Vjeruješ li da će
biti posjećena?

Stranica je odlična! Jako je jednostavna za
korištenje i na jedan jednostavan način
posjetioce educira o problemu dječije
pornografije.

Živimo u okruženju punom nasilja,
„sexting“ je cool među
tinejdžerima, slanje eksplicitnih
fotografija ili poruka seksualnog
sadržaja među mladima nije
novina na ovim prostorima... Kako
vidiš ulogu roditelja? Da li misliš da
su mladi informatički „prerasli“
svoje roditelje?

Pošto u vrijeme kada su naši roditelji bili
mladi nije bilo Interneta i kompjutera
vjerujem da roditelji nisu dovoljno upućeni
i ne znaju šta im klinci ustvari rade za tim
monitorom.Većina roditelja ne zna koristiti
kompjuter i Internet i vjeruje da se
njihovom djetetu ne može ništa ružno
desiti dok sjedi u kući za kompjuterom.Baš
zato moraju više obratiti pažnju na to s kim
im se djeca druže i na koja mjesta izlaze.

Imaš li poruku za djecu, mlade i
njihove roditelje?

Pazite na šta klikćete i s kim pričate!

Ukoliko ste imali negativna iskustva
nemojte se bojati i povlačiti u sebe. Postoje
ljudi koji vam mogu i žele pomoći!
Kontaktirajte ih! Niste sami!

Intervju: Adnan Hamidović Frenkie, hip-hop zvijezda uključio se u kampanju protiv
dječije pornografije i pedofilije u BiH

Pazite na šta klikćete i s kim pričate!
Muzička zvijezda hip-hopa Adnan Hamidović Frenkie uključio se u kampanju
regionalnog projekata “Sveobuhvatan odgovor na problem seksualne
zloupotrebe i iskorištavanja djece putem IKT” kako bi djeci i mladima poslao
jasnu poruku da “vode računa s kim komuniciraju preko Interneta”. Prvi put na našim
prostorima postavljena je i web stranica www.sigurnodijete.ba gdje se mogu naći
sve informacije i upozorenja kako se djeca i mladi mogu zaštititi od moguće
zloupotrebe informacijskih i komunikacijskih tehnologija. Frenkievi video spotovi biće
uskoro emitovani na svim tv stanica u BiH.

WWW.SIGURNODIJETE.BA

U cilju informiranja i podizanja svijesti među identifikovanim ciljnim
skupinama, prvenstveno djecom i roditeljima, u suradnji sa
partnerskim firmama koje se bave medijskim aktivnostima (Yala Media
i SourceCode), kreirane su dvije web stranice i dva video spota,od kojih
jedna stranica i jedan video spot za ciljnu populaciju ima rizičnu
skupinu djece, a druga web stranica i video spot za ciljnu skupinu ima roditelje i opću
populaciju u BiH.

Obje web stranice su dizajnirane sa prepoznatljivim brandom i logotipom, a sadržavaju
informacije za djecu i roditelje o sigurnom korištenju Interneta, pojmovima, načinima zaštite
od zloupotrebe, upitnik o navikama korištenja Interneta, itd. Svaka stranica će također
sadržavati segment za prijavu moguće zloupotrebe.

Педофилија грч.παιδοφιλία (παις дете)
и (φιλία, љубав, пријатељство) је склоност
сексуалном искориштавању деце истог,
супротног, или оба пола. Оваква настраност
је строго законски кажњива у свим земљама.

У Кривичном законику Републике Србије
однедавно су ступиле на снагу одређене
измене, од којих су најважније да се по први
пут као кривично дело сматра поседовање и
прибављање слика, аудио-визуелних или
других предмета порнографске садржине
настале искоришћавањем малолетног лица.

Наиме према конвенцији о компјутерском
криминалу и конвенцијама које се баве
заштитом права детета овај проблем стављен
је у жижу интересовања европске и светске
јавности а у појединим државама проглашен
је и приоритетом број један када је у питању
компјутерски криминал и организовани
криминал уопште (Француска, САД, Велика
Британија, Немачка…).

Врбовање деце

Као извршиоци ових кривичних дела јављају
се лица из свих друштвених структура тако да
не постоји конкретан профил извршилаца, а
мотиви за њихово извршење су такође
широког спектра и предмет су психолошког
профилисања извршилаца од случаја до
случаја.

Деца која се појављују као жртве ових
кривичних дела често ни сама нису свесна
шта им се дешава пошто извршиоци користе
њихово поверење и кривична дела
извршавају под специфичним околностима
тако да су врло тешка за откривање.

Извршиоци ових кривичних дела могу бити
из круга који је близак породици жртве.
Обично се користе методе застрашивања
претњом да ће лицима од ауторитета
(родитељима) испричати шта дете ради или
да ће се нанети неко зло деци блиским
лицима, стиче се њихово поверење давањем
поклона, новца, пажње итд.

Појавом интернета и све бржег начина
размене мултимедијалних садржаја материјал
оваквог садржаја (настао искоришћавањем
малолетног лица у порнографске сврхе)
доступан је широј јавности тј. читавом свету
за само неколико секунди, а често се може
наћи и бесплатно на интернету.

Међутим иза оваквих садржаја често стоје и
организоване криминалне групе које на
овакав начин остварују зараду, користећи
„тражњу“ за оваквим материјалом, а када се
покаже да могу да зараде новац круг деце која
постају жртве се шири. Пошто се овакве
слике потом појаве на интернету врло брзо
постају доступне и на другим сајтовима који
рекламирају овакав садржај, те се у року од
неколико минута налазе на серверима широм
света.

Поред појаве фотографија и видео материјала
на интернет сајтовима, све већи проблем
постаје онлајн узнемиравање деце познатије
као онлајн груминг. У оваквим случајевима
извршилац се у оквиру комуникације преко
интернет сервиса односно преко сервиса за
дружење (фејсбук, инстант месенџер итд.)
представља као лице које је слично оном
профилу које дете са друге стране тражи,
улази у комуникацију са њим/њом, покушава
да стекне поверење на разне начине, постаје
посебан пријатељ, детету купује поклоне итд.,
а након тога тражи да размене фотографије
са осетљивом садржином.Захтеви иду од тога
да дете само себе слика, па до екстремних
ситуација у којима се тражи и конкретан
контакт са дететом. У таквим случајевима
извршилац дела заказује састанак са дететом
при чему неретко долази и до извршења
тешких кривичних дела против полних
слобода и против живота и тела.

Успешне полицијске акције

У Србији је у протеклом периоду
идентификовано више починилаца овог
кривичног дела. Подаци су добијени из
иностранства и утврђено је да се ради о око
20 лица која су путем интернет мреже
прибављала или дистрибуисала порнографски
материјал настао искоришћавањем
малолетног лица у порнографске сврхе.

Оперативним радом МУП-а Србије
идентификовано је око 10 лица која су
вршила ова кривична дела.

Извршиоци кривичних дела најчешће су за
сврхе прибављања и дистрибуције материјала
на интернету користили peer to peer мреже
(e-donkey), електронске поруке, MMS сервис,
интернет сајтове, интернет сервисе, MSN и
слично.

Шта ради држава?

У оквиру својих институционалних структура,
држава располаже следећим капацитетима:
одељење за борбу против
високотехнолошког криминала Министарства
унутрашњих послова, Одељење за борбу
против високотехнолошког криминала Вишег
јавног тужилаштва у Београду, Служба за
специјалне истражне методе (форензика -
вештачење рачунара), итд.

Министраство унутрашњих послова
Републике Србије на челу са министром
господином Ивицом Дачићем је
препознало надолазеће проблеме који се
тичу ових кривичних дела, формирало
одељење које ће се бавити овом
проблематиком и спремно је да се суочи са
овим облицима кривичних дела.

Полицијски службеници још увек нису
похађали специјализоване обуке за рад на
сузбијању дечје порнографије на интернету,
али су похађали већи број курсева где је
између осталог разматрана ова тема. Ипак, уз
помоћ Save the Children Norway, у оквиру
пројекта Свеобухватан одговор на
проблем сексуалне злоупотребе и
искоришћавања деце у југоисточној
Европи, бит ће организоване посебне
обуке, а значајно ће се подићи и свест у
држави везано за ову тематику. Као резултат
тога, моћи ћемо да се још боље
супротставимо извршиоцима ових кривичних
дела, кроз институционалне оквире. Такођер,
у оквиру реализације овог пројекта,
успоставит ће се боља сарадња са НВО
сектором.

Сексуална злоупотреба и искоришћавање деце путем интренета

Начини врбовања деце у Србији

Пише: Радоје Вуковић, Министарство унутрашњих послова Србије

У Србији је у протеклом периоду
идентификовано око 20 лица која су

путем интернет мреже прибављала или
дистрибуирула порнографски материјал

настао искоришћавањем малолетног
лица у порнографске сврхе.

Da li ste prije početka projekta
Sveobuhvatan odgovor na problem
seksualne zloupotrebe i eksploatacije
djece putem IKT imali prilike da se
susretnete sa ovim krivičnim
djelima? Ako jeste, kako ste
postupali? Koliko je i u kojoj mjeri
ovaj problem prisutan u BiH po
vašem iskustvu?

Prije početke realizacije navedenog projekta
imali smo određena iskustva sa ovom vrstom
krivičnih djela jer u vremenu nadolazećeg
brzog razvoja tehnologije morali smo iznaći
način da se suprotstavimo ovom problemu.
Prije realizacije ovog projekta postupali smo
u skladu sa zakonskom regulativom i
pionirskim iskustvima kako policije tako i
tužilaštava jer je to na neki način bilo novina
na ovim prostorima.Ovaj problem je sve više
prisutan u našoj zemlji jer, opet naglašavam,
sa porastom korisnika Interneta povećan je i
broj ove vrste krivičnih djela.

Policija je dobila savremenu
opremu? Koliko je ova oprema
korištena i koliko je bila od pomoći
u vašem dosadašnjem radu? Na
koji se način koristila? Jesu li
policajci u regionu
spremni/obučeni za ovaj dio posla?
Koliko je obuka koju ste imali
poboljšala vaš kvalitet rada?

Oprema koju smo dobili od Save the Children
Norway kao donaciju policijskim agencijama,
od kojih je jedna i Federalna uprave policije,
se u velikoj mjeri koristi kako za istraživanje
ove vrste krivičnih djela tako i za istraživanje
i dokazivanje drugih djela iz oblasti
kompjuterskog kriminala. Što se tiče same
obučenosti za rad, smatram potrebnim istaći
da obuke i usavršavanje za korištenje
navedene opreme nikada ne nedostaje te bi
bilo neophodno organizovati zvaničnu obuku
za rad s obzirom na to da je sav dosadašnji
rad i korištenje donirane opreme plod
samoinicijative i samoučenja policijskih
službenika koji navedenu opremu koriste te
ne mogu dati adekvatan odgovor po pitanju
poboljšanja kvalitete rada. Jedino što mogu
posebno naglasiti da je donirana oprema u
velikom obimu olakšala policijskim
službenicima rad na dokumentovanju
izvršenja krivičnih djela.

Sada kada je projekat zaživio, da li
je došlo do promjene u postupku
koji se provodi u ovakvim
slučajevima? Kakva je procedura
nakon otkrivanja stranica i
sadržaja koje imaju za cilj
seksualno iskorištavanje djece?

Do određenih promjena jeste došlo, ali po
mom mišljenju tek će se pravi efekti ovog
projekta osjetiti kad se provede i reforma
krivičnopravnog okvira koji reguliše ovu
problematiku s obzirom na to da ima dosta
stvari koje treba uskladiti sa međunarodnim
konvencijama i standardima. Isto tako,tek treba

da zaživi prava promotivna kampanja koja će,
nadam se, u ljudima pobuditi svijest o
prijavljivanju ove vrste krivičnih djela policiji, jer
Internet je ogroman prostor. Što se tiče same
procedure kod otkrivanja stranica koje sadrže
dječju pornografiju, procedure se provode u
skladu sa važećim entitetskim Zakonom o
krivičnom postupku. Znači kad se otkrije
navedena stranica, izvrši se preliminarna analiza
sadržaja, nakon čega se pristupa identifikaciji
izvora sporne stranice odnosno lokacije
servera na kojem sa nalazi, obavještava se
nadležno Tužilaštvo ako se nalazi u Bosni i
Hercegovini, a ako ne posredstvom Interpola
država u kojoj je lociran server na kojem je

postavljena sporna stranica. Nakon ovoga se
pristupa zakonskom izuzimanju i analizi sadržaja
stranice sa servera na kojem se ona nalazi u
cilju identifikacije osobe koja je navedenu
stranicu postavila na Internet kao i samih
korisnika stranice odnosna osoba koje su
pristupale ili skidale sadržaj sa sporne stranice.

Da li ima razlike u načinu rada
sada i prije projekta?

Bitnih razlika u samom policijskom radu
nema, ali s obzirom na činjenicu da smo dobili
odgovarajuću opremu za rad, naš rad je sada
mnogo brži i efikasniji.

Šta kažu brojke, koliko je
otkrivenih slučajeva seksualne
eksploatacije djece putem
Interneta od kada je počela
primjena projekta?

U toku 2008. godine dokumentovano je 17
izvršenja krivičnog djela „Iskorištavanje
djeteta ili maloljetnika radi pornografije“ iz
člana 211 Krivičnog zakona Federacije Bosne
i Hercegovine te je po navedenom osnovu
protiv 16 lica podneseno 17 izvještaja o

izvršenom krivičnom djelu, dok su tokom
2009. godine policijski službenici Federalne
uprave policije podnijeli 4 izvještaja protiv 6
lica od kojih je jedno lice povratnik u
izvršenju naprijed navedenog krivičnog djela.
Što se tiče 2008. godine napominjem da je na
području Federacije Bosne i Hercegovine
provedena međunarodna akcija na suzbijanju
dječje pornografije pod nazivom
„SLEDGEHAMMER“ koja je rezultirala
podnošenjem većeg broja izvještaja. U većini
ovih podnesenih izvještaja radi se o
počiniocima koji su posjedovali slike dječje
pornografije u svojim računarskim sistemima.

Trenutno učestvujete i u pripremi
inicijative za izmjenu krivičnih
zakona koji tretiraju ovu oblast u
BiH. Šta ćete time promijeniti?

Problemi na koje se nailazilo u radu prije
projekta su većinom nedovoljno poznavanje
fenomena dječje pornografije na Internetu
kao i nedostatak tužilačke i sudske, a dijelom
i policijske, prakse na istraživanju ove vrsta
krivičnih djela. Do danas se dosta toga
promijenilo i ide nabolje, stvorena je neka
praksa i stečene su određena dobra i loša
iskustva u istraživanju ove vrste krivičnih
djela.

Od radne grupe koja se bavi izmjenom
entitetskih krivičnih zakona, u kojoj i sam
učestvujem, očekujem da će razviti prijedlog
za harmonizaciju zakonskih okvira, koji se
bave spomenutim krivičnim djelima u BiH, sa
ratificiranim međunarodnim konvencijama,
što će umnogome olakšati rad agencijama za
provođenje Zakona.

Donirana oprema za borbu protiv dječije pornografije
Save the Children Norway je u aprilu 2009. g. zvanično donirao informatičku opremu u
vrijednosti od preko 40.000KM policijskim službama u BiH i to Ministarstvu unutrašnjih
poslova RS, Federalnoj upravi policije i policiji Brčko distrikta. Ova oprema će, uz ostale
aktivnosti koje projekat obuhvata, omogućiti direktan rad na otkrivanju dječije pornografije
na Internetu i pomoći njenom suzbijanju.U nastavku projekta, predviđen je niz aktivnosti koje
vode ka uspostavljanju sistema zaštite od seksualne zloupotrebe djece na Internetu, a održana
je i prva od dvije planirane obuke za policijske službenike u BiH. Nabavka i donacija opreme
također je planirana za MUP Republike Srbije, a organizirat će se i obuka za policijske
službenike u Republici Srbiji i Bugarskoj.

Sloboda koju pruža Internet i nepostojanje efikasnog načina kontrole ostavlja mogućnost za
zloupotrebu Interneta. Problemi u BiH mogli bi se opisati kao nedovoljno poznavanje
fenomena dječje pornografije i pedofilije na Internetu, nedostatak tužilačke i sudske, a dijelom
i policijske prakse na istraživanju ove vrsta krivičnih dijela. Razgovarali smo o tome sa g.
Eneidom Hasanovićem, samostalnim istražiteljem pri Odsjeku za borbu protiv trgovine
ljudima, seksualnih delikata, maloljetničke delinkvencije i nasilja u porodici u Sektoru
kriminalističke policije Federalne uprave policije.

Kompjuterski kriminal

Imamo opremu - treba nam edukacija

Za početak, šta je opis posla
administratora Fejsbuka?

Ja sam administrator Fejsbuka s
ovlaštenjem da popravljam čet, branim
profile od hakovanja, itd. Naravno, ja sam
„slabiji admin”, tj. administrator nižeg ranga.

Kako ste uopšte počeli raditi taj
posao?

Izabrali su me, jer sam se prijavio na
konkurs za taj posao, zahtjevi su bili
engleski jezik, programiranje, web i forum
dizajn.

Zašto je uopšte i napravljen
Fejsbuk?

Napravljen je kako bi se mladi družili i
preko njega upoznavali i razmjenjivali svoja
iskustva i poznanstva. Naravno, kad smo
već kod pornografije, korisnici između sebe
znaju razmjenjivati porno slike (što je
zabranjeno).Ali mi, admini, to ne možemo
da vidimo, jer oni to većinom rade preko
msn-a. Što je najgore upoznaju se preko fb
i znači na neki način fb je kriv...

Danas ima preko 200 miliona korisnika
fejsbuka. Od njih 200 miliona, sigurno ima
oko 800 hiljada lažnih profila, a to su
većinom pedofili koje sam i ja nalazio na fb
i uklanjao ih.

Zašto su opasni lažni profili?

Znači, oko 800 hiljada profila su lažni.To je
samo u Evropi, koliko ja znam, a u svijetu
ukupno se još ne zna, jer je stvarno puno
manijaka i pedofila. Najžalosnije je da na fb
ima dosta djece koja imaju po 15 ili manje
godina i prihvataju ko im god pošalje
zahtjev za prijatelja.

Najviše se treba paziti da neki od tih
manijaka (ako znaju dobro raditi oko
kompjutera tj. hakovanja), otme vaš profil i
npr. stavlja svakakve ružne slike.Treba se
paziti i linkova tj. adresa na koje idete, npr.
kad bi kliknuli na link koji vam je dala neka
osoba, vi čim kliknete, on vam može
provaliti fb i ući u vaš kompjuter (da vi to i
ne znate). Uzme vaše slike, koje ne želite
stavljati na Internet, i on to namjerno stavi
i opet pravi vama problem.Što je najgore, vi
se tome žalite, ali mi vama ne možemo
pomoći sve dok nam ne dokažete da to
nije vaš profil, a ustvari jeste, i vi ste na tim
slikama, ali to je već malo komplikovano.
Skoro se to desilo jednoj djevojci u BL, koja
ima tek 13/14 godina i imala je svoje
obnažene slike na fb (naravno, ona to nije
stavila).

Problem je u tome što kad mi nađemo
korisnika koji širi pornografiju, mi njemu
izbrišemo profil, a on ponovo napravi novi.
To je veliki problem, jer on nastavlja dalje
da širi pornografiju, sve više i više.

Kako zaštiti sebe (svoj profil) na fb
od manijaka ili pedofila?

To je jednostavna stvar. Znači, vi sa svojim
profilom možete da raditi šta hoćete, npr.
možete napraviti da korisnici, koji nisu vaši
prijatelji na fb, gledaju vaše slike, šta pišete
na svoj zid, itd. Ali, možete napraviti da
samo vaši prijatelji to vide, ili, čak, i da oni
ne vide neke slike, vaš zid na kojem
trenutno nešto radite (stavljate statuse, ili
vam neko od prijatelja napiše obavijest na
zid i još mnogo toga). 99 % vi možete da
spriječite da vas gleda neki pedofil ili da
stupite u kontakt sa njim. Uvijek morate
paziti koga prihvatate za prijatelja.Najbolje

je da prihvatite samo osobe koje znate
lično ili u koga ste 100% sigurni da vam
neće raditi neke stvari oko pornografije.

Da li fb ima neko pravilo vezano za
pornografiju, uklanjaju li se takve
slike i sl?

Naravno da postoji pravilo za pornografiju.
Bilo kakav oblik pornografije, nasilja,
vrijeđanja ili sl. se kažnjava i zabranjuje na fb.
Npr. ako stavite neku fotografiju koja baš
obilježava nasilje ili pornografiju, fb admini
će je odmah ukloniti. Ako 3 puta stavite
neku sliku pornografije, 2 puta dobijete
upozorenje od admina, a treći put vam
uklanjaju ili blokiraju fb nalog.Ali, naravno,
ne mogu sve admini stići pregledati, jer ima
preko 200 miliona profila. Zato postoji na
fb za svaku sliku, ako se vama lično ne sviđa
da je prijavite kao neodgovarajuću i tako
olakšate posao adminima!

Šta bi se trebalo uvesti na fb i
Internet, a to još nije uvedeno?!

Fb je zbog pornografije imao jedan
sastanak, i to negdje kad su napunili prvu
godinu postojanja.Glavna tema je bila kako
zabraniti pornografiju, a rješenje je bilo da
se plaća ko želi da ima profil. Ovo su samo
admini mislili da urade, ali vlasnik Fejsbuka
nije to dozvolio jer on bi imao gubitke.

Znači, trenutno se nikako ne možemo
zaštiti od pornografije tj. seksualnih
manijaka, raznih pedofila, itd. Opet
napominjem da sve zavisi od vas. Jedini
način je daVI sami pazite šta stavljate na fb
i koga prihvatate za prijatelja.Ne zaboravite
da on služi da se lakše i besplatno
komunicira sa osobama koje znate!

Save the Children Norway | Regionalna kancelarija za jugoistočnu Evropu
Adresa:Travnička 2, Sarajevo | fax (387) 033 550 530 | tel (387) 033 550 531 | web: www.scn-see.ba | mail:info@scn-see.ba

Zamke dječije pornografije
na Fejsbuku (fb) i Internetu
UG „Zdravo da ste” provodi projekat pod nazivom Prava djece - može to bolje, zajedno
sa Našom djecom iz Sarajeva, a uz finansijsku podršku Save the Children Norway. U
okviru projekta djeluje grupa mladih koja ima za cilj da radi na podizanju nivoa svijesti
mladih u Banja Luci i Republici Srpskoj o problemima pornografije, prostitucije i
trgovine djecom i mladima.

U sklopu projekta, članica tima JovanaV., je obavila intervju sa D. B. (17), koji je
administrator Fejsbuka, inače, učenik srednje Elektrotehničke škole u Banjoj Luci.

Intervju uz saglasnost prenijet sa www.zastitimodjecuodnasilja.org




